
Varðandi: útileiksvæði leikskólans Hlíðarbergs

Leikskólinn Hlíðarberg var opnaður árið 1993 og heldur því upp á 30 ára afmæli 

sitt á þessu ári. Margt af þeim leiktækjum sem eru á útisvæðinu eru frá 

upphafsdögum leikskólans. Líkt og á flestum leikskólum er útileiksvæði 

leikskólans mikið notað á hverjum einasta degi af rúmlega 100 börnum, 

starfmönnum,  sem og foreldrum og börnum úr hverfinu um helgar og er útivera 

mikilvægur þáttur í starfi leikskólans.

Það sem gert hefur verið í viðhaldi skólalóðarinnar fór að mestu fram á árunum 

2015 til 2020. Þá var sett ný girðing á árunum 2015-2018, nýr kastali kom árið 

2017, nýjar rólur voru settar upp 2020 og bráðabirgðaundirlag var sett á 

miðsvæði og geymsluskúr gerður fyrir leikföng á yngri deildum sama ár. 

Undanfarin ár hafa opnir leikvellir í hverfinu verið teknir í gegn og er það vel. 

Það er hins vegar afar miður að endurnýjun leikskólalóðarinnar skuli ekki hafa 

gengið hraðar fyrir sig og að lítið hafi gerst frá árinu 2020.

Viðhald leiksvæðisins hefur líka liðið fyrir það að gæsluvöllur hefur verið opinn 

í sumarlokun leikskólans og fjármagn af skornum skammti. Það eina sem til 

stendur að gera í sumar samkvæmt áætlun frá fasteignafélagi er að lagfæra 

sandkassa á miðdeildum.

Lóð leikskólans er þrískipt, í yngsta stig, miðstig og elstu börn og þarfnast hún 

töluverðrar lagfæringar eins og sést á meðfylgjandi myndum. 

Eftirfarandi atriði eru orðin hættuleg og þarfnast lagfæringar sem allra fyrst:

 Mikil vatnssöfnun er í lóð og léleg framræsing. 

 Mörg leiktæki eru orðin 30 ára og timbur í þeim fúið, m.a. bátur, gorma-

tæki og leikfangaskúr á Tröllahlíð. 

Ef litið er á það sem þarfnast úrbóta á lóðina skipt eftir aldurskiptingunni eru 

eftirfarandi atriði:

 Yngri barna garður 

 Helluleggja þarf gróðurlaus gróðurbeð við inngang yngri deilda því mikill 

sandur berst inn í húsið frá því. 

 Setja jarðveg ofan á rætur aspartrjánna í yngri garði þar sem lítil börn sem 

eru nýbyrjuð að labba eiga erfitt með að fóta sig.

 Lagfæra misfellur í stétt þar sem þau valda mikilli slysahættu.

 Setja meiri sand í sandkassa svo ekki myndist pollur. 

Garður fyrir miðdeildir

 Endurnýja leiktæki á miðsvæði í stærri garði, þau sem fyrir eru orðin fúin. 

 Nýtt undirlag á miðsvæði en nú er þar gras og mottur.

 Bæta frárennsli en það er mikil vatnssöfnun við rólur sem veldur mikilli 

slysahættu.

 Laga geymsluskúr miðdeilda að innan en þar er að finna mikla fúkku og 

er hann svartur að innan. 

Garður fyrir elstu börnin

 Þar vantar sárlega fleiri leiktæki.

 Skipta þarf um undirlag þar sem er möl.



 Fjarlægja ofvaxinn gróður og gróður sem er fyrir flóttaleiðum.

 Geymsluskúr fyrir útileikföng er fúin og þarf að endurnýja.

Nýjir foreldrar sem koma og skoða leikskólann, gera iðulega athugasemdir við 

ástand garðsins og þau sem hafa verið með börnin í lengri tíma blöskrar að koma 

skipti eftir skipti úr sumarleyfi og sjá ástandið á garðinum. 

Mörg af þeim atriðum sem hér hafa verið nefnd eru hrein og bein öryggismál. 

Einnig hefur verið bent á að leikskólinn er mjög nálægt Reykjanesbrautinni og 

ofan í lægð sem getur haft áhrif á loftgæði. Það væri því gott að fá færanlegan 

mæli til að mæla loftgæði.

Allt af því sem hér hefur komið fram hefur verið óskað eftir undanfarin ár án 

þess að til lagfæringa hafi komið. 

Óskar leikskólastjóri því nú formlega eftir aukafjárveitingu svo unnt sé að koma 

lóðinni í sómasamlegt og öruggt horf. 

Virðingafyllst, 

_______________________________

Ólafía Guðmundsdóttir, leikskólastjóri



 Vatnssöfnun hjá rólum

Sandkassi í yngri barna garði



gras, leiktæki og mottur í miðgarði



Leikfangaskúr í elstu barna garði

Garður elstu barnanna


